
Puisi 

Marzuki Ali 

 

PERKASA BULAN II 

 

Nian bulan  

Perkasa bulan 

Rebah aku 

Di teluk malam 

Runduk aku 

Di tangga malam 

Ngawur aku  

Delima bulan 

 

Resah diri 

Dendam mendalam 

Lemas kalbuku 

Di samun walang 

Tebaran kelam 

Di lamunan bimbang 

Gelisah sunti 

Hanyut terbuang 

 

Usah kesalkan 

Niat penghalang 

Usah ditangisi 

Kesal  untungan 

Usah bujukan 

Halangan dendam 

Meratib kesalan 

Dalam berpegang 

 

 

Nian bulan 

Kekasih bulan 

Terbujuk kesampingan 

Tersamun rinduan 

Dendam siapa 

Dendam di mana 

Bujukan siapa 

Merana duka. 

 

 

Disember 2023 

Kuala Terengganu. 

MENCARI SECUIL PENGELAMAN 

Ajarkan aku untuk mengenal 

Segala arah liku jalan 

Ke gunung kalbu. 

 

Dalam buta mata terbuka 

Dalam denyut nafas mulut terngangga 

Dalam sesat peta arah tuju 

Sekalian pinta panduan. 

 

Bukakan minda 

Perhambakan diri 

Belajar jadi seorang budak 

Di suruh segala di taat dengan teguh 

Biar berlari menyongsong berlawanan 

Arus sungai songsang dan kaki luka 

Biar erti menjadi ilmu mesra bersahabat! 

 

Di ruang tertutup seperti terdedah 

Di ruang ternganga seperti di padang terbuka 

Di situ nanti kita bisa mengenal 

Antara kita antara siapa 

Bukan mencari tapi menemukan 

Siapa kita hanya senya 

Penunduk segala terhina. 

 

Di hati tiada sesiapa 

Kita kecil dan daif. 

 

Julai 2023 

Kuala Lumpur  

